ԱՄՓՈՓԱԹԵՐԹ

Ֆինանսական հաշիվների մասին տեղեկությունների փոխանակման վերաբերյալ «Հայաստանի Հանրապետության հարկային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի

	1. ՀՀ Կենտրոնական Բանկ
	19.10.2023թ.

	
	N 15.1-07/840-23

	Ուսումնասիրելով «Հայաստանի Հանրապետության հարկային օրենսգրքում լրացումներ կատարելու մասին» Հայաստանի Հանրապետության օրենքի նախագիծը (այսուհետ նաև՝ Նախագիծ), հայտնում ենք հետևյալը․
1. Նախագծի 3-րդ հոդվածով լրացվող 402․3 հոդվածը առաջարկում ենք հանել, քանի որ Ֆինանսական կազմակերպությունների նկատմամբ կիրառվող պատասխանատվության միջոցները կարգավորվում են վերջինների գործունեությունը կարգավորող առանձին ոլորտային օրենքներով։ Ավելին «Հայաստանի Հանրապետության կենտրոնական բանկի մասին» օրենքի 51 գլխով սահմանված է Հայաստանի Հանրապետության կենտրոնական բանկի վերահսկողական բացառիկ իրավասությունը, այդ թվում՝ պատասխանատվության միջոցներ (կարգավորիչ միջոցներ) կիրառելու առումով, ինչպես նաև ֆինանսական կազմակերպությունների նկատմամբ իրականացվող վարչարարության առանձնահատկությունները։
Վերը նշվածին զուգահեռ, կարծում ենք անհրաժեշտ է նկատի ունենալ, որ նմանատիպ կարգավորման սահմանումը կարող է հանգեցնել կրկնակի պատասխանատվության՝ հակասելով ինչպես ՀՀ Սահմանադրության, այնպես էլ վարչարարության սկզբունքներին։
2․Նախագծի 4-րդ հոդվածով լրացվող 443․3 հոդվածի 7-րդ մասի 1-ին, 2-րդ և 3-րդ ենթակետերում սահմանվել է 100,000 ՀՀ դրամ գումարի սահմանափակում, որը կարծում ենք լրացուցիչ հիմնավորման կարիք ունի, քանի որ «Ֆինանսական հաշիվների վերաբերյալ տեղեկությունների ավտոմատ փոխանակման մասին» Իրավասու մարմինների բազմակողմ համաձայնագրով և Միասնական հաշվետվողական ստանդարտում (այսուհետ՝ նաև Ստանդարտ) նման սահմանափակումներ առկա չեն։
Հաշվի առնելով Նախագծի կարևորությունը և դրանով կարգավորվող հարաբերություններին բնորոշ որոշ առանձնահատկություններ, հայտնում ենք մեր  պատրաստակամությունը մասնակցել Նախագծի վերանայման և ավարտական տեսքի բերելու աշխատանքներին։ 
	



Ընդունվել է

Ընդունվել է
Նախագծով լրացվող՝ ՀՀ հարկային օրենսգրքի 443.3-րդ հոդվածի դրույթները համապատասխանեցվել են Տնտեսական համագործակցության և զարգացման կազմակերպության կողմից հրապարակված Միասնական հաշվետվողական ստանդարտին:

	2. ՀՀ էկոնոմիկայի նախարարություն 
	28.08.2023թ.

	
	N 01/15714-2023

	«Հայաստանի Հանրապետության հարկային օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ (01/3-4/47517-2023 թվակիր գրություն) հայտնում ենք, որ Էկոնոմիկայի նախարարությունը առաջարկություններ և դիտողություններ չունի։
	

	3. ՀՀ ֆինանսների նախարարություն
	05.10.2023թ.

	
	N  01/2-3/18287-2023

	Ձեր թիվ 01/3-4/47517-2023 գրությամբ ներկայացված՝ «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ հայտնում ենք հետևյալը:
Նախագծով առաջարկվում է կարգավորել Հայաստանի Հանրապետությունում հաշվառված ռեզիդենտ և ոչ ռեզիդենտ համարվող ֆինանսական կազմակերպությունների կողմից իրենց հաճախորդների և շահառուների ֆինանսական հաշիվների մասին տեղեկությունները հարկային մարմին ներկայացնելու և այդ տեղեկություններն այլ պետությունների հարկային մարմինների հետ փոխանակելու հետ կապված հարաբերություններ: Միաժամանակ, նախագծով առաջարկվում է կարգավորել ֆինանսական հաշիվների մասին տեղեկատվության ավտոմատ փոխանակման հետ կապված՝ ֆինանսական կազմակերպությունների և նրանց հաճախորդների պարտականությունների ու իրավունքների հետ կապված հարաբերություններ, օրինակ՝ սահմանել, որ հաճախորդները պարտավոր են ֆինանսական կազմակերպությանը ներկայացնել իրենց, շահառուների և (կամ) ուղղակիորեն կամ անուղղակիորեն նրանց վերահսկող անձանց վերաբերյալ ֆինանսական կազմակերպության կողմից պահանջվող տեղեկությունը:
Վերոգրյալի կապակցությամբ, հայտնում ենք, որ ՀՀ հարկային օրենսգրքի (այսուհետ՝ Օրենսգիրք) 1-ին հոդվածի՝
1) 1-ին կետի համաձայն՝ Օրենսգիրքը կարգավորում է Հայաստանի Հանրապետությունում կիրառվող հարկերի և Օրենսգրքով նախատեսված վճարների հետ կապված հարաբերությունները, սահմանում է Հայաստանի Հանրապետության հարկային համակարգի սկզբունքները, հարկի և վճարի հասկացությունները, տեսակները, հարկ վճարողների շրջանակը, հարկի դրույքաչափերը, հարկի հաշվարկման, վճարման, իսկ Օրենսգրքով սահմանված դեպքերում՝ հարկային պարտավորությունների գանձման կարգն ու ժամկետները, ինչպես նաև հարկային արտոնությունները,
2) 3-րդ մասի համաձայն՝ հարկային հարաբերությունները հարկ վճարողների հաշվառման, սպասարկման, հարկերի ու վճարների սահմանման, հաշվարկման, վճարման, հարկային պարտավորությունների հաշվառման, իսկ Օրենսգրքով սահմանված դեպքերում՝ գանձման, հարկերի ու վճարների վերադարձման, հարկային արտոնությունների սահմանման, հարկ վճարողների, հարկային և լիազոր մարմինների լիազորությունների ու պարտականությունների ամրագրման, հարկային հսկողության իրականացման, Օրենսգրքի և վճարների վերաբերյալ Հայաստանի Հանրապետության օրենքների դրույթները խախտելու համար պատասխանատվության միջոցների կիրառության, հարկային պարտավորությունների կատարման ապահովման, ինչպես նաև հարկային վեճերի լուծման հետ կապված հարաբերություններն են:
Հաշվի առնելով վերոգրյալը՝ հայտնում ենք, որ նախագծի վերաբերյալ, ընդհանուր առմամբ, դիտողություններ և առաջարկություններ չկան: Միաժամանակ, հայտնում ենք, որ նախագծով առաջարկվող մի շարք կարգավորումներ դուրս են Օրենսգրքի կարգավորման առարկայի շրջանակից: Խոսքը, մասնավորապես, վերաբերում է նախագծով Օրենսգրքում լրացվող 443․6-րդ հոդվածով սահմանվող կարգավորումներին: Այս առումով, առաջարկում ենք քննարկել նշյալ կարգավորումներն այլ իրավական ակտով սահմանելու հարցը:
	Ընդունվել է ի գիտություն
 Նախագծով լրացվող հոդվածը նպատակ է հետապնդում ապահովել Տնտեսական համագործակցության և զարգացման կազմակերպության կողմից հրապարակված Միասնական հաշվետվողական ստանդարտի ամբողջական կիրառումը:  

	4. ՀՀ արդարադատության նախարարություն 

	15.12.2023թ.

	
	N /27.3/53422-2023

	1. «Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է լրացում կատարել Հայաստանի Հանրապետության հարկային օրենսգրքի (այսուհետ՝ Օրենսգիրք) 134-րդ հոդվածում, որի համաձայն՝ Հայաստանի Հանրապետությունում պետական գրանցում ստացած (հաշվառված) ռեզիդենտ և Հայաստանի Հանրապետությունում հաշվառված մշտական հաստատություն ունեցող ոչ ռեզիդենտ համարվող՝ Օրենսգրքի 80.2-րդ գլխով սահմանված ֆինանսական հաստատությունները մինչև յուրաքանչյուր հարկային տարվան հաջորդող հարկային տարվա մայիսի 10-ը ներառյալ Օրենսգրքի 53-րդ հոդվածով սահմանված կարգով հարկային մարմին են ներկայացնում Օրենսգրքի 443.4-րդ հոդվածով սահմանված տեղեկությունները: Այս կապակցությամբ հարկ է նկատի ունենալ, որ Նախագծի 3-րդ հոդվածով նոր լրացվող 80.2-րդ գլխի 443.3-րդ հոդվածի 4-րդ մասի համաձայն՝ նույն գլխի դրույթները տարածվում են ստանդարտով սահմանված ֆինանսական հաստատությունների վրա: Նշված կարգավորումներից բխում է, որ կարգավորումները պարունակում են շարունակական հղումներ, մասնավորապես՝ նախ հղում է կատարվում Օրենգրքի 80.2-րդ գլխով սահմանված ֆինանսական հաստատություններին, մինչդեռ նշված գլխով նախատեսվում է, որ ֆինանսական հաստատությունները սահմանված են Տնտեսական համագործակցության և զարգացման կազմակերպության կողմից հրապարակված Միասնական հաշվետվողական ստանդարտով: Նկատի ունենալով «Նորմատիվ իրավական ակտերի մասին» օրենքի 17-րդ հոդվածի 5-րդ մասը, համաձայն որի՝ արգելվում է կատարել շարունակական հղումներ, երբ նորմը, որին հղում է կատարվում, իր հերթին հղում է կատարում մեկ այլ նորմի՝ անհրաժեշտ է կարգավորումները վերանայել:
	Ընդունվել է 
Օրենսգրքի 443․3-րդ հոդվածում հստակեցվել է Օրենսգրքի կարգավորումները վերաբերվում են Ստանդարտով սահմանված ՀՀ ռեզիդենտ ֆինանսական հաստատությունների և ՀՀ-ում հաշվառված մշտական հաստատություն ունեցող ոչ ռեզիդենտ ֆինանսական հաստատություններին։ Իսկ Օրենսգրքի 134-րդ հոդվածում հղում է կատարվել համապատասխան հասկացությանը։

	2. Նախագծի 3-րդ հոդվածով նոր լրացվող 80.2-րդ գլխի վերնագիրն է՝ ֆինանսական հաշիվների մասին տեղեկության փոխանակման ընթացակարգը, մինչդեռ նշված գլխով նախատեսվել են նաև հարկային մարմնի լիազորություններ, ֆինանսական հաստատությունների, հաշվետերերի և վերահսկող անձանց պարտականություններն ու իրավունքները, որոնց վերաբերյալ գլխի վերնագրում նշումը բացակայում է: Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը՝ անհրաժեշտ է նոր լրացվող գլխի վերնագիրը համապատասխանեցնել բովանդակությանը:
	Ընդունվել է
Նախագծում կատարվել է համապատասխան լրացում։

	3. Նախագծի 3-րդ հոդվածով նոր լրացվող 80.2-րդ գլխի 443.4-րդ հոդվածի 1-ին և 2-րդ մասերը, որպես հարկային մարմնին փոխանցման ենթակա տեղեկություններ, սահմանում են օտարերկրյա հաշվետերերի և վերահսկող անձանց ֆինանսական հաշիվների վերաբերյալ տեղեկությունները, ինչպես նաև վերջիններիս չբացահայտման դեպքում նրանց չբացահայտման մասին տեղեկությունը։ Հաշվի առնելով, որ որպես հաշվետերեր և վերահսկող անձինք կարող են հանդես գալ ոչ միայն իրավաբանական, այլև ֆիզիկական անձինք, Նախագիծը, ըստ էության, նախատեսում է անձնական տվյալների մշակում, այդ թվում՝ փոխանցում (ֆիզիկական անձ հանդիսացող հաշվետերերի և վերահսկող անձանց ֆինանսական հաշիվների և չբացահայտման վերաբերյալ տեղեկություններ)։ 
Վերոգրյալից հետևում է, որ Նախագծով նախատեսված անձնական տվյալների մշակումն իրականացվում է օրենքի հիման վրա (թեև Նախագծով նախատեսված տվյալների մշակման մի դրվագում, այն է՝ ֆինանսական կազմակերպությունների կողմից հարկային մարմնին Օրենսգրքում լրացվող 80.2 գլխով պահանջվող տեղեկությունների փոխանցումը իրականացվում է համաձայնության հիման վրա, այնուամենայնիվ  համաձայնության որպես խնդրո առարկա տեղեկությունների փոխանցման իրավական հիմք նախատեսելը և դրա հիման վրա մշակվող անձնական տվյալների մշակման պայմանները (օր՝ մշակման նպատակը, տվյալների հետ կատարվող գործողությունները, սուբյեկտների շրջանակը, որոնց փոխանցվելու են անձնական տվյալները) նույնպես նախատեսված է օրենքով)։ «Անձնական տվյալների պաշտպանության մասին» օրենքը (այսուհետ նաև՝ ԱՏՊ մասին օրենք) սահմանում է, որ օրենքի հիման վրա տվյալների մշակում իրականացնելու դեպքում այդ տվյալների մշակումն օրենքով ուղղակիորեն նախատեսված լինի (ԱՏՊ մասին օրենքի 8-րդ հոդված, 9-րդ հոդվածի 5-րդ մաս, 26-րդ հոդվածի 1-ին մաս)։ Ընդ որում, «օրենքով ուղղակիորեն նախատեսված լինելը» նշանակում է, որ որեւէ կասկած չպետք է մնա, որ օրենքը նախատեսել է այդ անձնական տվյալների մշակումը, այդ թվում՝ փոխանցումը: 
Մասնավորապես, ինչպես համաձայնության հիման վրա անձնական տվյալներ մշակելիս (տե՛ս ԱՏՊ մասին օրենքի 10-րդ հոդվածը), այնպես էլ օրենքի հիման վրա մշակելիս օրենքը (տվյալ դեպքում Օրենսգիրքը) ուղղակիորեն և հստակ պետք է սահմանի անձնական տվյալների մշակման  բոլոր բովանդակային պայմանները (անձնական տվյալներ մշակողների, տվյալների սուբյեկտների, մշակման ենթակա տվյալների, մշակման նպատակների սպառիչ ցանկը և երրորդ անձանց շրջանակը, որոնց անձնական տվյալները փոխանցվում են) կամ օրենքը պետք է նախատեսի լիազորող նորմ, որն այդ բովանդակային պայմանների սահմանումը վերապահում է իրավասու մարմնին/մարմիններին։
Մինչդեռ Նախագծով նախատեսված Օրենսգրքում լրացվող 443.4-րդ հոդվածը չի հստակեցնում «ֆինանսական հաշիվների մասին» և «չբացահայտման մասին» տեղեկությունների մեջ ներառվող տվյալների սպառիչ ցանկը, և միայն Օրենսգրքում լրացվող 443.3-րդ հոդվածը ընդհանրական ձևով սահմանում է, որ ֆինանսական հաշիվների մասին տեղեկությունների ավտոմատ փոխանակումը հարկային մարմնի կողմից այլ երկրների իրավասու մարմիններին Նախագծում վկայակոչված կոնվենցիաներով և Ստանդարտի հիման վրա «սույն գլխով» նախատեսված տեղեկությունների փոխանցումն է, սակայն խնդրո առարկա գլուխը չի հստակեցնում այդ տեղեկությունների սպառիչ ցանկը (բացի այդ Նախագծում նշված կոնվենցիաների կարգավորման դաշտից դուրս է մնում «չբացահայտման մասին» տեղեկությունները)։ 
Այսպիսով, հաշվի առնելով վերոնշյալը՝ անհրաժեշտ է կա՛մ Օրենսգրքով սպառիչ թվարկել մշակման, այդ թվում՝ փոխանցման ենթակա անձնական տվյալների սպառիչ ցանկը կա՛մ Օրենսգիրքը պետք է նախատեսի լիազորող նորմ, որն այդ բովանդակային պայմանների սահմանումը վերապահում է իրավասու մարմնին/մարմիններին, սակայն Օրենսգիրքը պետք է միաժամանակ հստակ և սպառիչ կերպով սահմանի անձնական տվյալների մշակմանն առնչվող այն հարցերը, որոնք ենթակա են կարգավորման ենթաօրենսդրական ակտով։ Այսպես, Օրենսգրքում լրացվող 443.4-րդ հոդվածի 3-րդ մասը սահմանում է, որ «3. Սույն հոդվածի 1-ին և 2-րդ մասերում նշված տեղեկությունը ֆինանսական հաստատությունը տրամադրում է էլեկտրոնային եղանակով։ Ֆինանսական հաստատության կողմից ֆինանսական հաշիվների մասին տեղեկությունների տրամադրման կարգը և տեղեկության ձևը սահմանվում է Հայաստանի Հանրապետության կենտրոնական բանկի և հարկային մարմնի համատեղ իրավական ակտով։»։ Այս կապակցությամբ հարկ է նշել, որ տվյալ դրույթի բովանդակությունից բխում է, որ հիշյալ համատեղ իրավական ակտով կարող են նախատեսվել միայն տեղեկությունների տրամադրման ընթացակարգային, այլ ոչ բովանդակային պայմանները, քանի որ «կարգ» բառի իմաստից հետևում է, որ դրանով  կարող են կանոնակարգվել միայն տեղեկությունների տրամադրման եղանակին, ընթակարգին, գործընթացին վերաբերող հարցերը, իսկ «տեղեկության ձևը» բնորոշում է դրա գրավոր, էլեկտրոնային կամ բանավոր լինելը։
Եթե Նախագծի նպատակն է հիշյալ համատեղ իրավական ակտով սահմանել նաև ֆինանսական հաշիվների և չբացահայտման մասին տեղեկությունների ցանկը, ապա անհրաժեշտ է Օրենսգրքի 443.4-րդ հոդվածի 3-րդ մասը վերախմբագրել և հստակ սահմանել իրավասու մարմինների կողմից այդ (ֆինանսական հաշիվների և չբացահայտման մասին) տեղեկությունների ցանկը սահմանելու լիազորությունը։ Ենթաօրենսդրական ակտով պետք է սահմանվի միայն անձնական տվյալների այնպիսի մշակում, և այնպիսի անձնական տվյալների մշակում, որն ուղղակիորեն նախատեսված է Օրենսգրքով: 
	Չի ընդունվել
 Նախագծի 3-րդ հոդվածով ՀՀ հարկային օրենսգրքում լրացվող 80.2-րդ գլխի 443.3-րդ հոդվածի 1-ին մասի համաձայն օտարերկրյա պետությունների (տարածքների) իրավասու մարմինների հետ ֆինանսական հաշիվների մասին տեղեկությունների ավտոմատ փոխանակումը` հարկային մարմնի կողմից օտարերկրյա պետությունների (տարածքների) իրավասու մարմիններին Հայաստանի Հանրապետության կողմից վավերացված՝ «Հարկային հարցերով փոխադարձ վարչական աջակցության մասին» կոնվենցիայով (2010 թվականի արձանագրությամբ փոփոխված) ու «Ֆինանսական հաշիվների վերաբերյալ տեղեկությունների ավտոմատ փոխանակման մասին» Իրավասու մարմինների բազմակողմ համաձայնագրով, ինչպես նաև Տնտեսական համագործակցության և զարգացման կազմակերպության կողմից հրապարակված Միասնական հաշվետվողական ստանդարտի և դրա մեկնաբանության հիման վրա՝ հարկային մարմնի կողմից օտարերկրյա պետությունների (տարածքների) իրավասու մարմիններին (որոնց հետ իրականացվում է ֆինանսական հաշիվների մասին տեղեկության ավտոմատ փոխանակում) ավտոմատ եղանակով սույն գլխով նախատեսված տեղեկության տրամադրումն է և տեղեկության ստացումն է։
   Ելնելով վերոգրյալից և հաշվի առնելով այն հանգամանքը, որ վերոնշյալ դրույթով արդեն իսկ սահմանված են փոխանակման ենթակա տեղեկությունները, որոնք էլ իրենց հերթին նախատեսված են նույն դրույթում նշված իրավական ակտերով, ուստի հայտնում ենք, որ Նախագծով կամ ենթաօրենսդրական իրավական ակտով փոխանակվող տեղեկությունների ցանկ սահմանելու անհրաժեշտությունը բացակայում է:
   Ինչ վերաբերում է «տեղեկության ձև» եզրույթին, ապա հարկ ենք համարում նշել, որ 443.4-րդ հոդվածի 2-րդ մասի համաձայն եթե Օրենսգրքի 443․6-րդ հոդվածի 1-ին մասով սահմանված ընթացակարգերի կամ ֆինանսական հաստատության մոտ առկա տեղեկության հիման վրա չեն բացահայտվել հաշվետերերի և վերահսկող անձանց, որոնք հանդիսանում են օտարերկրյա պետությունների (տարածքների) ռեզիդենտներ, ֆինանսական հաստատությունը պարտավոր է՝ մինչև յուրաքանչյուր հարկային տարվան հաջորդող հարկային տարվա մայիսի 10-ը ներառյալ հարկային մարմնին ներկայացնել այդպիսի հաշվետերերի և վերահսկող անձանց չբացահայտման մասին տեղեկություն՝ հարկային մարմնի սահմանված ձևով։
 Վերոգրյալից ստացվում է, որ «տեղեկության ձև» եզրույթը վերաբերում է հաշվետերերի և վերահսկող անձանց չբացահայտման մասին տեղեկության ձևին:

	4.	Նախագծի 3-րդ հոդվածով նոր լրացվող 80.2-րդ գլխի 443.4-րդ հոդվածի 2-րդ մասը անհրաժեշտ է վերախմբագրել, քանի որ բովանդակային իմաստով այդ նախադասությունը հասկանալի չէ ձևակերպված (առկա է շարահյուսական խնդիր), մասնավորապես «չեն բացահայտվել հաշվետերերի և վերահսկող անձանց» հատվածը։
	Ընդունվել է
Նախագծում կատարվել է համապատասխան փոփոխություն։

	5.	Նախագծի 3-րդ հոդվածով նոր լրացվող 80.2-րդ գլխի 443.4-րդ հոդվածի 2-րդ մասում «հարկային մարմնի սահմանված ձևով» բառերը փոխարինել «հարկային մարմնի սահմանած ձևով» բառերով։
	Ընդունվել է
Նախագծում կատարվել է համապատասխան փոփոխություն։

	6.	Նախագծի 3-րդ հոդվածով նոր լրացվող 80.2-րդ գլխի 443.5-րդ հոդվածի 2-րդ մասում «փոխանցում են» բառերը փոխարինել «փոխանցում է» բառերով։
	Ընդունվել է
Նախագծում կատարվել է համապատասխան փոփոխություն։

	7.	Նախագծի 3-րդ հոդվածով նոր լրացվող 80.2-րդ գլխի 443.4-րդ հոդվածի 3-րդ մասում «ֆինանսական հաշիվների» բառերից առաջ առաջարկում ենք լրացնել «հաշվետերերի և վերահսկող անձանց» բառերը:
	Ընդունվել է
Նախագծում կատարվել է համապատասխան լրացում։

	8.	Նախագծի 3-րդ հոդվածով նոր լրացվող 80.2-րդ գլխի 443.4-րդ հոդվածի 4-րդ մասի համաձայն՝ նույն գլխի կանոններով սահմանված կարգով տեղեկության տրամադրումը հարկային մարմնին չի համարվում բանկային գաղտնիք: Այս կապակցությամբ հարկ է նկատի ունենալ, որ բանկային գաղտնիքի հրապարակում համարվելու և չհամարվելու դեպքերը սահմանված են «Բանկային գաղտնիքի մասին» օրենքի 6-րդ հոդվածով:
	Ընդունվել է
Նախագծում կատարվել է համապատասխան փոփոխություն՝ նախագծից հանվել է նշված  կարգավորումը։

	9.	Նախագծի 3-րդ հոդվածով նոր լրացվող 80.2-րդ գլխի 443.6-րդ հոդվածի 2-րդ մասի «և (կամ) հաշվետերերի ու վերահսկող անձանց» ձևակերպումն ունի վերանայման կարիք՝ անհասկանալի է, թե ինչ հաշվետերերի և վերահսկող անձանց հաշիվների վերաբերյալ հաշվետերերը և վերահսկող անձինք կարող են ներկայացնել ֆինանսական հաշիվների վերաբերյալ տեղեկություն:
	Ընդունվել է
Նախագծում կատարվել է համապատասխան լրացում։

	10.	Նախագծի 3-րդ հոդվածով նոր լրացվող 80.2-րդ գլխի 443.6-րդ հոդվածի 6-րդ մասում անհրաժեշտ է հստակեցնել, թե ինչ եղանակով է իրականացվելու ֆինանսական հաստատության կողմից անձին ֆինանսական հաշիվներով գործարքներ կատարելուց հրաժարվելու վերաբերյալ հայտնելը: Նույն դիտողությունը վերաբերում է նույն հոդվածի 7-րդ մասին:
	Ընդունվել է ի գիտություն
Ֆինանսական հաստատության կողմից ֆինանսական հաշիվներով գործարքներ կատարելուց հրաժարվելու վերաբերյալ անձին հայտնելը կարող է կատարվել այդ ֆինանսական հաստատության համապատասխան ընթացակարգերով:

	11.	Նախագծի 4-րդ և 5-րդ հոդվածներում բացակայում է հոդվածների վերնագրերը, ուստի անհրաժեշտ է 4-րդ հոդվածում լրացնել «Եզրափակիչ մաս», իսկ 5-րդ հոդվածում «Անցումային դրույթ» բառերը: Միաժամանակ, հաշվի առնելով Նախագծով նախատեսված նոր կարգավորումները՝ անհրաժեշտ է Նախագծի ուժի մեջ մտնելու ժամկետը վերանայել՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Ընդունվել է
Նախագծում կատարվել է համապատասխան փոփոխություն։

	5. Վարչապետի աշխատակազմի իրավաբանական վարչության
	19.01.2024թ.

	      1. Նախագծի 3-րդ հոդվածով լրացվող՝ օրենսգրքի 402.3-րդ հոդվածով պատասխանատվություն է նախատեսվում  ֆինանսական հաստատությունների կամ հաշվետերերի և վերահսկող անձանց կողմից Միասնական հաշվետվողական ստանդարտով սահմանված ֆինանսական հաշիվների վերաբերյալ տեղեկությունները տրամադրելու վերաբերյալ կանոնները խախտելու համար։
     Նախագծի նշված հոդվածով լրացվող զանցանքները խնդրահարույց են իրավական որոշակիության տեսանկյունից։ Մասնավորապես՝ ֆինանսական հաստատության համար յուրաքանչյուր չտրամադրված կամ Օրենսգրքով սահմանված ժամկետից ուշ տրամադրված տեղեկության համար նախատեսվում է տուգանք, սակայն նախագծի կարգավորումներից պարզ չէ՝ նշված «յուրաքանչյուր տեղեկություն» հասկացությունը վերաբերելի է յուրաքանչյուր հաշվետիրոջ կամ վերահսկող անձի վերաբերյալ տեղեկությանը, թե ցանկացած տեղեկության (օրինակ՝ եթե չի ներկայացվել նույն հաշվետիրոջ հաշվեհամարի և հաշվի մնացորդի վերաբերյալ տեղեկություն, անձը մեկ անգամ կտուգանվի, թե՞ երկու):

	Ընդունվել է
Նախագծում կատարվել է համապատասխան փոփոխություն՝

	2. Նախագծի մի շարք հոդվածներով (օրինակ՝ 4-րդ հոդվածով լրացվող՝ օրենսգրքի 443.5-րդ հոդվածի 3-րդ մաս) նախատեսվում է ենթաօրենսդրական իրավական ակտերի ընդունում, սակայն նախագծի անցումային դրույթներում սահմանված չէ ենթաօրենսդրական նորմատիվ իրավական ակտերի ընդունման նախատեսվող ժամկետները, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթներին:

	Ընդունվել է
Նախագծում կատարվել է համապատասխան լրացումներ։



